ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը. 
Հանրային հեռարձակողի խորհուրդը տարիներ շարունակ իրականացրել է հանրային հեռարձակողների բյուջետային գլխավոր կարգադրիչի գործառույթը, և ի թիվս մյուս հանրային հեռարձակողների ապահովել է նաև «Հոգևոր–մշակութային հանրային հեռուստաընկերություն» ՓԲԸ–ի (այսուհետ՝ Ընկերություն) ֆինանսավորումը։ Ընկերության միջոցով մինչև 2025 թվականի հունվարի 1-ը իրականացվել է Հանրային հեռարձակողի խորհրդի 1042 ծրագրի 11005 «Կրթական-մշակութային ուղղվածության հեռուստատեսային ծառայություններ» միջոցառումը, որի արդյունքում հեռարձակվել է տարեկան մոտ 8760 ժամ հեռուստահողորդում։ Այնուամենայնիվ 2025 թվականի բյուջետային գործընթացի ընթացքում սույն միջոցառման կատարող նշանակվել է ՀՀ կառավարությունը, ինչի արդյունքում Հանրային հեռարձակողի խորհուրդը հնարավորություն չի ունեցել ապահովելու Ընկերության 2025 թվականի ֆինանսավորումը։

2. Ընթացիկ իրավիճակը և խնդիրները.
Չունենալով ֆինանսավորում՝ Ընկերությունը այնուամենայնիվ շարունակել է իր գործունեությունը 2025 թվականի հունվար ամսին և հեռարձակել է կրթական–մշակութային ուղղվածության հեռուստահաղորդումներ։ Այժմ Ընկերությունը չունի հնարավորություն վճարելու իր կողմից ձեռք բերված ծառայությունների համար, այդ թվում՝ հունվար ամսվա իր աշխատակիցների աշխատավարձը և «Հայաստանի հեռուստատեսային և ռադիոհաղորդիչ ցանց» ՓԲԸ–ի հեռարձակման դիմաց գումարը։

3. Կարգավորման նպատակը և բնույթը. 
Սույն որոշման նպատակն է ապահովել Ընկերության բնականոն աշխատանքը, ինչպես նաև վերականգնել Հոգևոր–մշակութային հանրային հեռուստաընկերության ֆինանսավորման օրենսդրական պահանջը, քանի որ Ընկերության թերֆինանսավորումը հակասում է «Տեսալսողական մեդիայի մասին» ՀՀ օրենքի  հետևյալ պահանջներին՝
1. Տեսալսողական մեդիայի մասին օրենքի 29-րդ հոդվածի 2-րդ մասի համաձայն՝ Հանրային հեռարձակողների ֆինանսավորումը չի կարող պակաս լինել նախորդ տարվա բյուջետային ֆինանսավորման չափից, 
2. Նույն օրենքի 22-րդ հոդվածի 2-րդ մասի համաձայն՝ Հանրային հեռարձակողների թիվը չի կարող պակաս լինել երեքից՝ երկու ընդհանուր և մեկ կրթական-մշակութային ուղղվածության ծրագրերով, 
3. [bookmark: _GoBack]Նույն օրենքի 3-րդ հոդվածի 1-ին մասի 6-րդ կետով սահմանվում է, որ հանրային հեռարձակող կարող է լինել Հայաստանի Հանրապետությանը 100 տոկոս պատկանող ընկերության սեփականությունը հանդիսացող հեռարձակող, իսկ «Հոգևոր–մշակութային հանրային հեռուստաընկերություն» ՓԲԸ–ի բաժնետոմսերը հանդիսանում է պետական սեփականություն, որի կառավարման լիազորությունը վերապահել Հանրային հեռարձակողի խորհրդին (24.02.2011թ–ի ՀՀ կառավարության N 216–Ն որոշում): Ձեռքբերումն իրականացվում է մեկ անձից՝ հիմք ընդունելով Կառավարության 04.05.2017թ. N 526-Ն որոշման 23-րդ կետի 4-րդ ենթակետով հաստատված աղյուսակի 39-րդ կետը:

4. Իրավական ակտի կիրարկման դեպքում ակնկալվող արդյունքը. 
Ընկերության ֆինանսավորման վերականգնումը թույլ կտա Ընկերությանը վերադառնալ բնականոն գործունեությանը և իրականացնել «Տեսալսողական մեդիայի մասին» ՀՀ օրենքով իրեն վերապահված լիազորությունները։

5. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Լրացուցիչ ֆինանսական միջոցների պահանջ չի առաջանա։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ Կառավարության 2021-2026թթ. ծրագրի, 6.2 «Պետության կողմից հանրությանը մատուցվող ծառայություններ» մասի դրույթներից:

7. Իրավական ակտը մշակող մարմինը.
Նախագիծը մշակվել է Հանրային հեռարձակողի խորհրդի և ՀՀ բարձր տեխնոլոգիական արդյունաբերության նախարարության կողմից:
